
སྤྱི་ལོ་ ༢༠༡7 ལོའི་སེར་ཁའི་སོླབ་དུས་ཆོས་རྒྱུགས། 
འབྲུག་རྒྱལ་འཛི་གཙུག་ལག་སོླབ་སྡེ། 
སྤ་རོ་ཤེས་རིག་མཐོ་རིམ་སོླབ་གྲྭ། 

 
 

སྦྱོང་ཚན་ : DZO 206 (འཁྲབ་སྟོན་དང་གློག་བརྙན)   ལས་རིམ་ : རྫོང་ཁ་གཙུག་ལག་གཞི་རིམ། ལོ་རིམ་ :  གཉིས་པ། 

འབྲི་ནིའི་དུས་ཡུན་ :  ཆུ་ཚོད་ ༣།               སྐུགས་:  ༡༠༠ 
 
སྤྱིར་བཏང་བཀོད་རྒྱ།  ལན་ འབྲི་ནི་འགོ་མ་བཙུགས་པའི་ཧེ་མར་ དུས་ཡུན་སྐར་མ་ ༡༥ འི་རིང་དྲི་བ་ཚུ་ ལེགས་ཤོམའབད་ལྷག  
ཁྱོད་ལུ་ དྲི་བའི་ལན་འབྲི་ནིའི་དོན་ལུ་ དུས་ཡུན་ཆུ་ཚོད་ ༣ ཐོབ།  དྲི་བའི་ལན་ཚུ་ མཐོ་རིམ་སློབ་གྲྭ་ནང་ལས་ སྤྲོད་ཡོད་པའི་ 
ལན་ཤོག་འདི་གུ་བྲིས། ལན་འབྲི་ནི་འགོ་མ་བཙུགས་པའི་ཧེ་མར་ དྲི་བའི་སྤྱིར་བཏང་བཀོད་རྒྱ་དང་ ནང་གསེས་ཀྱི་བཀོད་རྒྱ་ཚུ་ 
དྲནམ་བཏོན་ཏེ་ལྷག   ལན་འབྲི་ནི་འགོ་བཙུགས་ཞིནམ་ལས་ དྲི་བ་འདྲི་ནི་དང་ བློ་སླབ་ནི་ཚུ་ ག་ཅི་ཡང་འབད་ མི་ཆོག   
དྲི་བའི་བཀོད་རྒྱ་དང་འཁྲིལ་ཏེ་ དྲི་བའི་ལན་ཚུ་ བྲིས་མ་བྲིས་ དབྱེ་དཔྱད་འབད་ཞིནམ་ལས་ མ་གཏོགས་ ཆོས་རྒྱུགས་ཁང་ ལས་ 
ཕྱི་ཁར་འཐོན་འགྱོ་ནི་མི་འོང་།  

དྲི་བ་དང་པ། སྐུགས། ༡༥། 

འཁྲབ་སྟོན་ འཆམ་གྱི་རྣམ་པའི་ནང་ཡོད་མི་ གསུམ་གྱི་ སྐོར་ལས་ བཤད་པ་རྐྱབ་སྟེ་བྲིས། 

 

དྲི་བ་གཉིས་པ། སྐུགས། ༡༥། 

བོད་ལུ་ འཁྲབ་སྟོན་གྱི་སྲོལ་ ག་དེ་སྦེ་ དར་ཁྱབ་ འགྱོ་ཡི་ག་གི་ སྐོར་ལས་ བཅུད་བསྡུས་ཏེ་བྲིས། 

 

དྲི་བ་གསུམ་པ། སྐུགས་ ༢༠། 

ཨཱ་རིས་ཀྲོ་ཀྲཱལ་གྱི་ འཁྲབ་སྟོན་ཁྱད་རྣམ་ བརྒྱད་རེ་རེ་བཞིན་དུ་བྲིས་ཏེ་ འགྲེལ་བཤད་རྐྱབ། 

 

དྲི་བ་བཞི་པ། སྐུགས་ ༡༥། 

འབྲུག་པའི་གློག་བརྙན་ གང་རུང་གཅིག་གི་ དཔྱེ་དཔྱད་ ལམ་ལུགས་དང་འཁྲིལ་ཏེ་ འབད་ཞིནམ་ལས་ 
ལེགས་ཉེས་ཀྱི་བསམ་འཆར་བཀོད། 

 

དྲི་བ་ལྔ་པ། སྐུགས་ ༡༠། 

འབྲུག་རྒྱལ་ཁབ་ནང་ལུ་ དར་ཡོད་པའི་ དང་ཕུའི་འཁྲབ་སྟོན་དང་ དེང་སང་གི་ འཁྲབ་སྟོན་གྱི་ བར་ན་ ཁྱད་པར་ ག་ཅི་རང་ ཡོད་ག་ 
ཁ་གསལ་སྦེ་ བྲིས། 

དྲི་བ་དྲུག་པ། སྐུགས་ ༢༥། 

འོག་གི་སྲུང་ལུ་ གཞི་བཞག་སྟེ་ འཁྲབ་སྟོན་གྱི་ འཁྲབ་སྲུང་གཅིག་བྲིས། 

 
གྲྭ་རྒས་ཀརྨ་ རྡོ་རྗེ། 

ཧེན་མར་ སྟོདཔ་ ཁ་སྟོད་ཁ་ལས་ སྤུ་ན་གྲྭ་ཚང་ནང་ དགེ་སློང་ ཀརྨ་ རྡོ་རྗེ་ཟེར་མི་གཅིག་ཡོདཔ་མས། 

ཁོ་དམངས་ཀྱི་སྒྲིག་དང་ ཁོ་རའི་འགན་ཁུར་ཚུ་ འཐུས་ཤོར་མེད་པར་ ཕྱག་ཕྱིད་ཞུ་བའི་ཁར་ ལུས་ཀྱི་སྡོམ་པ་ཡང་ གཙང་ཏོག་ཏོ་ 

ཡོདཔ་ཨིན་པས། 

དེ་ལས་ གྲྭ་རྒས་ ཀརྨ་ རྡོ་རྗེ་དེ་ བདེ་ཆེན་ཕུག་གི་ བསྐང་རྒྱུནཔ་འབད་ སྡོད་པའི་སྐབས་ལུ་ སྙན་དར་དངུལ་དང་ 

ཟངས་ཀྲམ་ཚུ་ ཕུལ་ཚད་ ལེགས་ཤོམ་སྦེ་ བསགས་ཏེ་ བཞག་ཞིནམ་ལས་ ཁྱོན་ལངམ་དང་ བསམ་གཏན་སྦལ་པའི་ནང་ 

འབག་སོང་སྟེ་ བྱག་འོགཔ་ཚུ་ལུ་ བདེ་ཆེན་ཕུག་གི་མཆོད་བཤམ་དང་ རབ་གསལ་སྒོ་འགྲིགས་ཚུ་གི་ དོན་ལུ་ 
གསེར་ཟངས་ཀྱི་པ་ཏྲ་ བརྡུང་བཅུག་སྟེ་ ཞབས་ཏོག་ཞུ་དོ་ཡོདཔ་ཨིན་པས། 

བསྐང་རྒྱུནཔ་དེ་ འཕྲལ་འཕྲལ་རང་ དཀར་གཞིས་ནང་ ཕར་ཚུར་ མི་གནག་པའི་གཡུས་ བཤལ་ཏེ་ ཆང་འཐུང་། 

ནམ་རང་འབད་རུང་ ཆང་རིན་ ལག་པར་མ་སོྤྲད་པར་ ཤུལ་ལས་སོྤྲད་གེ་ཟེར་ ཞག་དུས་ལས་ ཞག་དུས་ བཏབ་བཞག་སྟེ་ 
མི་སོྤྲད་དོ་ཡོདཔ་མས།  

དེ་སྦེ་ གྱངས་ཁ་རང་ མང་ཞིནམ་ལས་ མི་གནགཔ་ཚུ་གིས་ བསྐང་རྒྱུནཔ་དེ་ ནམ་རང་འབད་རུང་ ཆང་རིན་ 

སོྤྲད་ནི་མིན་འདུག། བདེ་ཆེན་ཕུག་ ཨཔ་ དགེ་བསྙེན་ལུ་ སྙན་དར་ ཕུལ་མི་ཚུ་ གྲྭ་རྒས་ ཀརྨ་ རྡོ་རྗེ་གིས་ ག་ཏེ་རང་ 

སྐྱེལཝ་ཨིན་ན་ མི་ཤེས་པས། གཅིག་ལས་ འབད་བ་ཅིན་ ཏ་མ་ ཆང་རིན་མི་ཐོབ་ནི་ཨིན་མས། འདི་ འབད་བ་ལས་བརྟེན་ཏེ་ 
ད་ལས་ཕར་ སྐང་རྒྱུགཔ་ལུ་ ཆང་མ་དྲངས་པར་ བཞག་ད་གེ་ཟེར་ བསྟུན་གྲོས་ རྐྱབ་ནུག ། 

ཚར་གཅིག་ བསྐང་རྒྱུནཔ་ ཀརྨ་ རྡོ་རྗེ་ དཀར་གཞིས་ནང་ ཆང་འཐུང་པར ་འོངམ་ད་ མི་ཚུ་གིས་ ཁྱོད་ཀྱིས་ ཆང་རིན་ 

མ་སོྤྲད་པར་ ཞག་དུས་ ཡུན་རིངམ་ ཡར་སོ་ཡི། ཆང་རིན་ ལག་པར་ཐོབ་ནི་མེད་པའི་ ཞག་དུས་ཁར་ཡང་ མི་དྲངས་ཟེར་ 

ག་གིས་ཡང་ ཆང་དྲངས་ མ་བཏུབ་པས། 

དེ་ལས་ བསྐང་རྒྱུནཔ་ ཀརྨ་ རྡོ་རྗེ་གིས་ ང་ སྐང་རྒྱུགཔ་ལས་ དགོངས་མ་ཞུ་སྟེ་ མ་འགྱོ་བའི་ ཧེ་མ་ལས་ 

ཁྱེད་ཆ་ཁྱབ་ཀྱི་ ཆང་རིན་ ག་འདེ་འབད་རུང་ སོྤྲད་འོང་། ད་རེས་ ནངས་པར་སོྤྲད་མ་ཚུགས་མི་དེ་ ཨཔ་ དགེ་བསྙེན་ལུ་ 

སྙན་དར་ ཕུལ་ཚད་ ག་ར་ བསགས་ཏེ་ ཟངས་ཐག་གི་རིན་དང་ སྦལ་པའི་ནང་ བྱག་འོག་པའི་ གླ་འབད་སོྤྲད་ཚར་ཡི། 

བདེ་ཆེན་ཕུག་གི་ མཆོད་བཤམ་ མཆོད་ཁྲི་ རྟེན་ཁྲི་དང་ རབ་གསལ་ཚུ་ལུ་ གསེར་ཟངས་པ་ཏྲ་ བརྐོས་ཏེ་ སྦྱར་བཞག་ཡོད། 

བདེན་རྫུན་ མ་རེ་བ་ཅིན་ མཇལ་བར་ཤོག ། 

མ་གཞི་ ཁྱེད་ཆ་ཁྱབ་ཀྱི་ ཆང་དེ་ ང་ རྐྱངམ་ཅིག་གིས་ རྩ་ལས་ མ་འཐུང་། ཁྱེད་ཀྱིས་ ང་ལུ་ ཆང་བྱིནམ་ད་ 

ཆང་ཕུད་འདི་ ཨཔ་དགེ་བསྙེན་ལུ་ཡང་ ཁོ་རའི་ཞལ་དཀར་ནང་ ཨ་རྟག་རང་ ཕུད་བཅད་དེ་ དྲངས་དོ། ཞལ་དཀར་ ད་ལྟོ་ཡང་ 

ངེ་གི་ ཕོར་ཁུག་ནང་ འབག་སྟེ་ཡོད། ཨ་ནཱ་ ལྟ་ཞིག་ མཐོང་ཅི་ག ? དེ་སྦེ་ ཁྱེད་ཆ་ཁྱབ་ཀྱི་ཆང་རིན་དེ་ ང་རྐྱངམ་ཅིག་གིས་ 

མེན་པར་ ང་བཅས་ དཔོན་གཡོག་གཉིས་ཀྱིས་ སོྤྲད་འོང་། དཔེར་ན་ རྔ་ རོལ་མོ་ དུང་ རྒྱ་གླིང་ རྐང་དུང་ པད་སྡེར་དང་ 

མཆོད་ཏིང་ཚུ་ སོྤྲད་འོང་། བཏུབ་ག་ ཟེར་ སླབ་ད་ མི་གནགཔ་ཚུ་གིས་ མཆོད་ཆས་རང་ གནང་ནི་ཡོད་པ་ཅིན་ མ་བཏུབ་ 
ག་ལས་འོང་པ། ལྷག་དང་འབྱུར་རུ་ཨིན་མས་ ཟེར་ སླབ་ནུག ། 

དེ་ལས་ བསྐང་རྒྱུནཔ་ཀརྨ་ རྡོ་རྗེ་ དཀར་གཞིས་ནང་ལས་ ལོག་སྟེ་ བདེ་ཆེན་ཕུག་ལུ་སོང་སྦེ་ ཨཔ་ དགེ་བསྙེན་ལུ་ 

སྙན་གསན་ དེ་སྦེ་ཕུལ་ནུག ། ད་རེས་ལས་ དཀར་གཞིས་ནང་ སྡོད་མི་ མི་སེར་ཚུ་གིས་ ང་བཅས་དཔོན་གཡོག་གཉིས་ལུ་ 

ཆང་རིན་མེད་པར་ ཞག་དུས་གུ་ ཆང་མི་བྱིན་པས། ཁོང་གིས་ ང་ལུ་ ཆང་བྱིནམ་ད་ ང་གིས་ ཨ་རྟག་རང་ ཆང་ཕུད་དེ་ 

ཁྱོད་ལུ་ཡང་ ཞལ་དཀར་ནང་དྲང་དོ། ད་ ཆང་རིན་ ང་བཅས་ དཔོན་གཡོག་གཉིས་ལུ་ ཕོག་པས། ད་རེས་ ཚར་གཅིག་ 

ཆང་རིན་འབད་ མཆོད་ཆས་ཚུ་ མ་སོྤྲད་པར་ ཐབས་མིན་འདུག ། ནངས་པར་གནངས་ཚེ་ ཐིམ་ཕུ་རྫོང་དཔོན་དང་  

བླམ་མཁན་ཆེན་ དགེ་འདུན་དམངས་ལས་ ཞིབ་དཔྱད་རེ་དང་ ང་ལུ་ བཀའ་ཁྲེལ་དགོངས་ཁྲེལ་འབྱུང་པ་ཅིན་ ངེ་གི་རྒྱབ་དང་ 
དཔུང་  ཨཔ་དགེ་བསྙེན་ ཁྱོད་རང་གིས་ མཛད་དགོ་ཟེར་ ཞུས་ནུག ། 

དེའི་ནངས་པ་ལས་ ཆང་འཐུང་པར་ འགྱོ་བའི་བསྒང་ལས་ ལྷ་ཁང་ནང་ མཆོད་ཆས་ཚུ་ འཐུ་འབག་སྟེ་ 

དཀར་གཞིས་ནང་སོང་། ཆང་རྫམ་གང་འཐུང་སར་ མཆོད་ཏིང་རེ་རྩིས་ རྐྱབ་སྟེ་ ཧེ་མར་ཞག་དུས་ བཏབ་བཞག་མི་ 

ཆང་རིན་ཚུ་ག་ར་སོྤྲད་ནུག ། དེ་ལས་ ཆང་རྫམ་དང་བསྟུན་ཏེ་ མཆོད་ཆས་ཚུ་ བྱིན་ཏེ་རང་ སྡོད་པའི་བསྒང་ལས་ 
ཡུདཔ་ཅིག་ལས་ ལྷ་ཁང་ནང་གི་ མཆོད་ཆས་ཡང་ རྫོགས་སོ་ནུག ། 

བསྐང་རྒྱུནཔ་ཀརྨ་ རྡོ་རྗེ་གིས་ ད་རུང་ ཚར་གཅིག་ ཨཔ་དགེ་བསྙེན་ལུ་ སྙན་གསན་དེ་སྦེ་ཕུལ་ནུག ། ད་ 

ཆང་རིན་སོྤྲད་དེ་ མཆོད་ཆས་ཚུ་ཡང་ རྫོགས་སོ་ཡི། ང་གིས་ ཆང་ མ་འཐུང་པ་ནི་ རྩ་ལས་ མི་ཆགས་པས། ང་ ཆང་ 

འཐུངམ་ད་རང་ ཁྱོད་ལུ་ཡང་ ཆང་ཕུད་ ཞལ་དཀར་ནང་དྲང་དོ། ང་ བདེ་ཆེན་ཕུག་ བསྐང་རྒྱུནཔ་འབད་ ལྷོད་པའི་ཉིནམ་ལས་ 

བཟུང་སྟེ་ ཁྱོད་ཀྱི་ཞལ་དཀར་དེ་ ལྟོ་རས་དམརཔོ་གཅིག་ནང་ སྤུར་ཏེ་ ང་རང་ ག་ལ་གང་འགྱོ་ འབག ། ང་རང་ ག་བཟའ་ 

ག་འཐུང་ ཁྱོད་ལུ་ ཕུད་བཅད་དེ་ དྲངས་ཞིནམ་ལས་ ད་ནི་ དེ་གུ་ གོམས་འདྲིས་ཚུད་དེ་ ང་རང་ ག་བཟའ་ 

ག་འཐུང་མི་ཚུ་གི་ ཕུད་ ཁྱོད་ལུ་ མ་དྲང་པ་ སེམས་ཀྱིས་རང་ མི་བཟོད་པས། དེའི་ནང་ལས་ཡང་ ཆང་འཐུང་པའི་སྐབས་ལུ་ 

དམིགས་པ་ཐེབས་ཅིག་རང་ བསྐྱེད་དེ་ དྲང་དོ། ད་ ཆང་རིན་མེད་པར་ ཆང་འཐུང་ནི་ མི་ཐོབ་པས། ཨཔ་ ཐུགས་དང་ལྡན་ 

མི་སེར་ཚུ་གིས་ ལེན་ བཏུབ་པ་ཅིན་ ཨ་པའི་དགྲ་ལི་ གྱི་རིང་ ལྕགས་རོྨག་དང་ སྤྱན་གཟིགས་ཚུ་ ཆང་རིན་སྦེ་ 

སོྤྲད་དགོ་པས་ ཟེར་ མི་དང་ མི་ཕྱད་དོ་བཟུམ་སྦེ་ ཨཔ་ དགེ་བསྙེན་ལུ་ ཞུ་ནུག ། 

དེའི་ ནངས་པ་ལས་ བསྐང་རྒྱུནཔ་ ཀརྨ་ རྡོ་རྗེ་གིས་ ཨཔ་ དགེ་བསྙེན་གྱི་ཞལ་དཀར་དེ་ ལྟོ་རས་ནང་སྤུར་ཏེ་ 

ཁོ་རའི་ ཕོར་ཁུག་ནང་ བཙུགས། དགྲ་ཆས་ཚུ་འབག་སྟེ་ དཀར་གཞིས་ནང་སོང༌། མི་སེར་ཚུ་དང་ བོླ་རྐྱབ་སྟེ་ ཆང་འཐུང་། 

ཆང་ཕུད་ ཨཔ་ དགེ་བསྙེན་ལུ་དྲངས། ཆང་རིན་སྦེ་ དགྲ་ལི་ ལྕགས་རོྨག་ གྱི་རིང་ སྤྱན་གཟིགས་ཚུ་ སོྤྲད་དེ་ 

ཆང་འཐུང་སྟེ་རང་ སྡོད། ཁོ་རང་ ཆང་འཐུངམ་ད་ དཀར་ཡོལ་ནང་ ཆང་བླུགས་ཏེ་ གཡའ་ བཞེས་ས་ ངེའི་ ཨ་པ་ ད་རེས་ 

ང་གིས་ དྲངས་དོ། ནངས་པ་ གནངས་ཚེ་ བླམ་དང་དཔོན་ཚུ་གིས་ ང་བང་ཅན་ བཙོང་པ་ཅིན་ ཁྱོད་རང་མཁྱེན། 
རྒྱབ་མཛད་དགོ་ཟེར་ སླབ་ཅི་རང་ ཆང་འཐུང་སྡོད་ནུག ། 

ཡུདཔ་ཅིག་ལས་ བདེ་ཆེན་ཕུག་ལྷ་ཁང་ནང་ ཅ་ཆས་ ག་ནི་ཡང་ མེད་པར་ ཨཔ་ དགེ་བསྙེན་གྱི་ བཀའ་ཁྲབ་ 
རྐྱངམ་གཅིག་གུ་ ཐུག་ཆི་ནུག ། 

དེ་ལས་ དཀར་གཞིས་ནང་གི་ མི་སེར་ཚུ་ ཐིམ་ཕུ་ རྫོང་དཔོན་ ཀུན་བཟང་འཕྲིན་ལས་ བཞུགས་སར་ བཅར་ཏེ་ 

བདེ་ཆེན་ཕུག་གི་ བསྐང་རྒྱུནཔ་གྲྭ་རྒས་ ཀརྨ་ རྡོ་རྗེ་གིས་ ཨ་རྟག་རང་ དཀར་གཞིས་ནང་ གཡུས་བཤལ་རྐྱབ་ ཆང་ཉོ་སྟེ་འཐུང་། 

ཆང་རིན་ ལྷ་ཁང་ནང་གི་ མཆོད་ཆས་དང་ དགྲ་ཆས་ སྤྱན་གཟིགས་ཚུ་ འབག་སྟེ་འོང་ཡི་རང་ ཆང་དང་བརྗེས་ཏེ་འཐུང་། ད་ 

བདེ་ཆེན་ཕུག་ལྷ་ཁང་ནང་ ག་ནི་ཡང་མེད་པར་ རླག་རླག་ཐལ་ཐལ་ བཟོ་ཚར་ཡི་ ཟེར་ ཞུ་ལོག་རྐྱབ་ནུག ། 

ལོ་རྒྱུས་དེ་ གསནམ་ཅིག་ ཐིམ་ཕུག་ རྫོང་དཔོན་ཀུན་བཟང་འཕྲིན་ལས་ཀྱིས་ འབོད་གཉིས་ བཏང་སྟེ་ 

བསྐང་རྒྱུནཔ་གྲྭ་རྒས་ ཀརྨ་ རྡོ་རྗེ་ དཀར་གཞིས་ནང་ མི་གནག་པའི་ཁྱིམ་ནང་ ཆང་འཐུང་སྟེ་ སྡོད་ས་ལས་རང་ བཟུང་སྦེ་ 
ལགཔ་བཅིངས་ཁྱིད་དེ་ ཐིམ་ཕུག་ རྫོང་དཔོན་གྱི་ སྐུ་མདུན་ལུ་ བསྐྱལ་ད་ནུག ། 

རྫོང་དཔོན་གྱིས་ འདྲི་དཔྱད་ ག་ནི་ཡང་ མ་མཛད་པར་ དེ་འཕོྲ་ལས་ གྲྭ་རྒས་ལྟས་ངན་ཁྱོད། བླམ་ མཁན་ཆེན་དང་ 

དགེ་འདུན་དམངས་ཀྱིས་ ཁྱོད་ བདེ་ཆེན་ཕུག་ལྷ་ཁང་བདག་འཛིན་འཐབ། ལྷ་ཁང་ཕྱག་བདར་རྐྱབ། སྔ་ཕྱི་གཉིས་ཀྱི་ 

གསོལ་མཆོད་ལེགས་ཤོམ་སྦེ་ཕུལ། སྐུ་རྟེན་ གསུང་རྟེན་ཚུ་ བདག་འཛིན་འབད་བར་ བཏངམ་ མ་གཏོགས་ མར་ 

དཀར་གཞིས་ནང་ མི་གནག་པའི་གཡུས་ཁར་ ཆང་བཤལ་རྐྱབ་སྟེ་སྡོད། ཆང་རིན་ མཆོད་ཆས་དང་ དགྲ་ཆས་ཚུ་བྱིན་ཏེ་ 
ལྷ་ཁང་སྟོངམ་བཏོན་པར་ སོང་ཟེར་ བཏང་བཏངམ་ཨིན་ན? ཟེར་ བཀའ་གསལ་སྤྲིངས་ནུག ། 

དེ་ལས་ གྲྭ་རྒས་དེ་ དེ་སྦེ་ བཞག་པར་ མི་བཏུབ། བསྟན་པའི་རུ་ཏྲ་ཨིན་མས་ ཟེར་དགོངསམ་ཁྲེལ་ཏེ་ 
རྡོ་གཅལ་སྦུག་ལུ་ བཏོན། སྟོད་ཚིགས་ ཕུད་དེ་ རྟས་ལྕག་གིས་ སྤུས་ཙ་འབད་ དྲངས་ཏེ་ བཏང་ད་ནུག ། 

ལོག་ འགྱོཝ་ད་ ནངས་པ་རྫོང་དཔོན་ཡང་ བདེ་ཆེན་ཕུག་ལུ་ འབོྱན་ནི་ཨིན། དེ་བསྒང་ ལྷ་ཁང་གི་ཁྲམ་དང་འཁྲིལ་ཏེ་ 

མཆོད་ཆས་དང་ དགྲ་ཆས་ སྤྱན་གཟིགས་ཚུ་ ཕུད་རྡོག་གཅིག་རང་ མ་ཚང་རུང་ གྲྭ་རྒས་ཁྱོད་ འགྱོ་ས་ མར་ 
ཟངས་ཏྲམ་མཚོ་ལས་མར་ ཨིན། སེམས་དྲན་པ་ བཏོན་ ཟེར་ དྲན་བསྐུལ་གནང་སྟེ་ བཏང་ད་ནུག །  

གྲྭ་རྒས་ ཀརྨ་ རྡོ་རྗེ་གིས་ སྐད་ མར་གཞོལ་སུ་འཚམས་ཅིག་འབད་ ལགས་སོ་ལ། དྲག་ཤོས་ཀྱིས་ ནངས་པར་ 

བདེ་ཆེན་ཕུག་ལུ་ འབོྱན་ནི་གི་ ཞག་དུས་ཅིག་ཡང་ གནང་ནི་འདུག ། ང་ལས་འབད་བ་ཅིན་ ང་ ནཱ་ལ་ བདེ་ཆེན་ཕུག་ལུ་ 

ལྷོད་པའི་དུས་ཚོད་ཅིག་རང་ ཨིན། ཡར་ ལྷོདཔ་ཅིག་ ཁྱོད་ དཔོན་གཡོག་ཚུ་ ཟ་ལོང་ འཐུང་ལོང་མེད་ འབག་ལོང་ 

འགྱོ་ལོང་མེད་པར་ ད་རེས་ཕྱི་རུ་རང་ བདེ་ཆེན་ཕུག་ལྷ་ཁང་སྒོ་ཁར་ བཏོན་མ་ཚུགས་པ་ཅིན་ ང་ བདེ་ཆེན་ཕུག་གི་བསྐང་རྒྱུནཔ་ 

གྲྭ་རྒས་ ཀརྨ་ རྡོ་རྗེ་མེན། ང་ ཉམས་དགའ་སྟེ་ བསྙེན་རྫོགས་ཞུ་སྟེ་ སྡོདཔ་མེན་ སྨ་རེ། བདེ་ཆེན་ཕུག་གི་ མཆོད་ཆས་དང་ 

དགྲ་ཆས་ཚུ་ཡང་ ནངས་པར་རྩིས་སོྤྲད ་རྐྱབ་ཆོག་ཆོག་འབད་ བཞག་འོང་། ཁྱེད་ དཔོན་གཡོག་ཚུ་ གྲྭ་རྒས་ ཀརྨ་ རྡོ་རྗེའི་གདོང་ 

ཁ་ལས་ སྒུར་སྒུར་འབད་དེ་ ཕྱག་ བརྒྱ་ཕྱག་ བཏང་ མ་བཅུག་པར་ ཐང་བཏང་རང་ མི་བཏང་ ཟེར་ སྐད་རྐྱབ་སྟེ་ བདེ་ཆེན་ 
ཕུག་ལུ་ ཡར་སོ་ནུག ། 

བསྐང་རྒྱུནཔ་ ཀརྨ་ རྡོ་རྗེ་ བདེ་ཆེན་ཕུག་ལུ་ ལྷོདཔ་ཅིག་ སླབ་ལོང་ ཟེར་ལོང་ ག་ནི་ཡང་མེད་པར་ ཕྲང་ཕྲང་རང་ 

ཁོ་རང་ སྡོད་སའི་ ཤག་མིག་ནང་སོང་སྟེ་ གཟར་ཤིང་གུ་ལས་ རྟས་ལྕག་འཐུཝ་ཅིག་ ཨཔ་ དགེ་བསྙེན་གྱི་ བཀའ་ཁྲབ་གཙོ་བོ་ 

དེ་གི་ སྒལ་ཏོག་གུ་ དྲང་ཡི་རང་ བཀའ་དེ་སྦེ་ གཟར་ནུག ། དབའེ་ ལྟོ་ཚང་ དགེ་བསྙེན་ ང་གིས་ ག་ཏེ་འགྱོ་རུང་ ཁྱོད་ཀྱི་ 

ཆབ་ཆུ་བཞེས་ནིའི་ཞལ་དཀར་འབག་ རོགས་ཀྱིས་ང་ལུ་ ཆང་བྱིནམ་ད་ ཆང་ཕུད་དེ་ ཞལ་དཀར་ནང་བླུགས་ཏེ་ ཁྱོད་ལུ་ 

ཆབ་ཆུ་ བཞེས་ཅིག་ ཤུལ་ལས་ ཐིམ་ཕུ་རྫོང་དཔོན་ལས་ བཀའ་ཁྲེལ་དགོངས་ཁྲེལ་རེ་འབྱུང་པ་ཅིན་ ང་ལུ་ཆ་རོགས་ ཁྱོད་རང་ 

མཛད་དགོ་ ཟེར་ འགོ་དང་འགོ་ལས་ཞུཝ་ཞུ་ས་རང་ཨིན། ཆ་རོགས་མཛད་དགོཔ་དེ་ ད་རེས་ཨིན། ད་རེས་ 

ཐིམ་ཕུ་རྫོང་དཔོན་གྱིས་ འབོད་བཏང་སྟེ་ ང་ཆོསཔ་རྒན་རྒས་ཅིག་ དཀར་གཞིས་ནང་ མི་སེར་ཚུ་གིས་ མཐོང་སར་ འབོད་ཀྱིས་ 

ལགཔ་བཅིངས་ཏེ་ རྒྱབ་ཁར་བཀལ་ ཁྱིད་དེ་འགྱོ་རུང་ ཁྱོད་ཀྱིས་ བོྱན་མ་བཏུབ། རོགས་ཀྱིས་ ང་ཁོད་སྟོད་བཤུབས་ཏེ་ 

རྟས་ལྕག་དྲང་རུང་ ཁྱོད་ཀྱིས་ བོྱན་མ་བཏུབ། ད་ རོགས་ཀྱིས་ ངེའི་སྒལ་ཏོ་གུ་ དྲང་པའི་མི་འཐུས་ ང་གིས་ཡང་ 

ཁྱོད་ཀྱི་སྒལ་ཏོ་གུ་ རྟས་ལྕག་ ཕུལ་ནི་ཨིན་ཟེར་ ཨཔ་ དགེ་བསྙེན་གྱི་བཀའ་ཁྲབ་ཀྱི་སྒལ་པར་ རྟས་ལྕག་ ཐེངས་ཕོག་ གསུམ་ 

ཕུལ་བའི་བསྒང་ལས་ དགེ་བསྙེན་བཤུམས་ཏེ་ སྤྱན་ཆབ་ བསིལ་ནུག ། སྤྱན་ཆབ་ཀྱི་ཤུལ་ ཞལ་གུ་ ད་ལྟོ་ཡང་ 
མཇལ་ཚུགས་ཟེར་ ཨིན་པས།  


